Протокол №4.
         Заседани хилира 25 мартехь 2015 шарахь

                                                            Заседанехь вара: 6 хьехархо

    Дийцаре дира хаттарш:
1.    3-чу   четвертехь   хьехархоша  бинчу  белхан  жам1 дар.(Мусаев Ш. Д.)
2.    9, 11-чу   классашкахь    О ГЭ –на, ЕГЭ-на  кечамбар  .
3.    Дозуш долчу къамелехь: суьрташ т1ехь, 1аламан тидам бар т1ехь, сочинени язъян                  дешархой 1амор. ( Курбанова Я.И.)                                                                                                      4.  Дешархойн талламан белхаш бар т1ехь хьехархочун куьйгалла . ( Албасова К.О.)
 5.  Лирически произведени 1аморан башхаллаш. ( Мусаев Ш.Д.)
6.   Дешаран программа д1аяхьар. ( Мусаев Ш.Д.)
7.  Нохчийн меттан к1ира д1адахьарна кечамбар. ( Мусаев Ш.Д.)
 8.  Йиллина урокаш. ( Эльдаров А.А.,Боршигова А.Д.,Курбанова Я.И. Албасова К.О.,Мусаев Ш.Д., Денисултанов М.)
      Хьалхарчу, шолг1ачу хаттаршкахь вистхилира Мусаев Ш.Д. Цо дийцира кхоалг1ачу четвертехь хьехархоша бинчу балхах лаьцна. ОГЭ-на, ЕГЭ-на  кечам барх лаьцна а дийцира цо. 
Кхоалг1ачу хаттарехь къамел дира Курбанова Я.И. Дозуш долу къамел кхиорехь йоккха меттиг д1алоцу суьрташ т1ехь болх баро, 1аламан тидам баи дешархой 1аморо. Суьрта т1ехь болх бечу заманахь дешархойн тидам  т1ебахийта беза дешархочунна суьрта т1ехь гуш долчунна. Дуьззина жоп дала а, иштта нийса иза д1аяздан 1амор коьрта декхар ду хьехархочун.
Доьалг1ачу  хаттарехь дийцира Эльдаров А.А. Талламан белхаш беш тайп- тайпана г1алаташ нисло дешархойн. Хьехархочо ша йоьшучу заманахь уггар ледара доьшуш волчу дешархочун хааршка хьаьжжина еша еза текст. Дагахь латто хала долу дешнаш уьн т1е д1аяздан деза. Язйина предложени толлуш хьаьркаш долчу меттехь мелла а соцунг!а йолуш еша еза предложени. Г1алаташ т1ехь беш болу болх шайн талламан тетрадаш т1ехь бан беза.
Пхоьалг1ачу  хаттарехь дийцира Мусаев Ш.Д. Лирически произведени йоьшуш, 1амош коьрта тидам т1ебахийта беза автор х1ун ала г1ерта шеен  произведенеш т1ехь. Лакхарчу классашкахь мелла а лерина стихаш къасто 1амо беза дешархой. Хьехархочо урокехь пайда эца беза тайп-тайпанчу поэтийн произведенех. Стихашкахь дуьйцург дуста 1амо беза дешархой.
Йолхалг1ачу  хаттарехь дешаран программа д1аяхьарх лаьцна дийцира Мусаев Ш.Д. Цо дийцира З-rla четвертан чаккхенгахь таллам бинера прог​рамма д1аяхьарна лерина. Дукха хийцам боцуш схьабог1у хьехархой.
      Нохчийн меттан к1ира эвсаре д1адахьарна кечамбар т1едиллира массо а нохчийн меттан хьехархочунна. Т1еийцира к1ира д1адахьарна х1оттийна белхан план.
Йиллина урок йийцаре йира. 
Сацам:

1 .Суьрташца болх барна мелла а тидам т1ебахийтар.  Тайп-тайпана  суьрташ  гулдар.
2. Талламан белхаш т1ехь лерина болх бар.
3. Нохчийн меттан к1ира лакхарчу т1ег1анехь д1адахьар.
4. О ГЭ –на, ЕГЭ-на  кечамбар  д1адахьар.
